
USAID-i investoi 29,000 dollarë për rinovimin e shkollës fillore Mançu 
Matak në Krivogashtani 

 
Populli amerikan, përmes projektit për Arsim Fillor të USAID-it (PEP) kanë 
investuar 29,000 dollarë për të instaluar dritare të reja për kursim të energjisë, 
në shkollën fillore Mançu Matak. Para rinovimit, shkolla humbiste një të 
katërtën e energjisë së saj gjatë dimrit, duke shtuar kështu barrën mbi 
buxhetin e komunës. Këto kursime tani mund të investohen përsëri në arsim. 
USAID/PEP do të investojë më shumë se 3 milion dollarë për të rinovuar mbi 
100 shkolla fillore në gjithë Maqedoninë. 
 
“Kjo është ditë e rëndësishme për të gjithë ne. Më në fund, nxënësit tonë do 
të kenë mjedisin mësimor të cilin e meritojnë,” tha Drejtoresha e shkollës Roza 
Burneska gjatë ceremonisë së prerjes së shiritit. “Tani do të mund të mësojnë 
dhe të arrijnë rezultate më të mira. Me zbatimin e këtij projekti, ne po 
investojmë në ardhmërinë e fëmijëve tanë. Dëshiroj të falënderoj popullin 
amerikan dhe USAID për mbështetjen e tyre.” 
  
Komponenta e rinovimit e USAID/PEP mbështet krijimin e mjediseve më të 
mira për mësim, dhe decentralizimin e objekteve shkollore tek pushtetet 
komunale. Projekti gjithashtu punon për të rritur qasjen dhe përdorimin  e 
teknologjisë informative dhe për të përmirësuar cilësinë e arsimit të 
matematikës dhe shkencës nëpër shkollat fillore në Maqedoni.  
 
Shënim për redaktorët 
Populli amerikan, përmes USAID, ka investuar afro 500 milionë dollarë në 
Maqedoni që nga viti 1993. USAID po zbaton projekte të cilat po krijojnë 
vende të reja të punës, zvogëlojnë korrupsionin dhe përgatisin studentët e 
Maqedonisë për fuqi pune. Këto nisma përmirësojnë cilësinë e jetës dhe 
përkrahin kalimin e Maqedonisë kah një demokraci e qëndrueshme. USAID 
siguron ndihmë ekonomike dhe humanitare në më shumë se 100 vende. Për 
më tepër informata ju lutemi vizitoni http://macedonia.usaid.gov. 
 
 


